
Эпир çуралнă вырăнсем,

Çырма-çатра та айлăмсем.

Куç виçейми уй-хир те ял, —

Сан умăнта пуçа таям.

Хăна пулмашкăн ан та хуш

Тăван вучах! Эп санпала…

Ĕçĕмпеле, сăмахпала

Çакна калатăп эп пин хут:

Эп санпала мĕн виличчен,

Чĕрем тапма чарăниччен.

Эпир çуралнă вырăнсем:

Ват йăмрасем, шур хурăнсем…

Хитре эрешлĕ кил-çуртсем

Ниçта та çук пуль тек вĕсем.

Кун пек тавралăх вăл пĕрре!

Çавăнпала манпа пĕрле.

Эпир çуралнă вырăнсем…

(Хальччен çырман пуль юрăсем).

Маттур та харсăр çыннусем…

Эпир çуралнă вырăнсем…

Сана упраччăр ырăсем!

Чуна лăпкатăр анне пек,

Канаш паратăр атте пек.

Эпир çуралнă вырăнсем…

  